
GESU JAFNA B’ISIMNA

Id-dnub huwa parti mill-istorja tieghi u tieghek. Gieli naqtghu galbna ghax nibdew
nissuspettaw li proprju minhabba din I-ghagna qatt ma nistghu naraw wicc Alla.

Imma l-qgabar ta’ Kristu li llum geghdin quddiemu mhux biss huwa I-post fejn Kristu bil-
mewt u l-qawmien tieghu ghazzaq id-dnub taghna, imma huwa wkoll il-post fejn Kristu, wara
li kien iltaga’ ma’ Ommu Marija, ghamel l-ewwel dehra tieghu bhala Rxuxtat lil Marija ta’
Magdala — dik i minnha kien kecc¢a seba’ demonyji!

Gesl rebbieh fuq il-mewt kif ma deherx lil Pietru li ghamel tliet snin ma’ djulu u ghazlu
bhala l-blata li fugha bena 1-Knisja tieghu? Kif ma deherx lil Gwanni li hu kien tant ihobb —
dak Gwanni li kellu fidi kbira tant li xhin dahal fil-qabar, ra u emmen?

Gesu ghazel li jidher lil Marija ta’ Magdala ghax, ghalkemm kienet midinba, kellha qalb
kbira: kienet thobbu hafna ghax kienet garrbet xi tfisser il-fidwa li wettaq Gestl.

Nixtieq li quddiem dan is-Sepulkru nisimghu lil Gest jsejhilna b’isimna kif sejjah lil Marija
ta’ Magdala. Filwaqt li ghal hafna l-bniedem illum sar numru, Gesu, li jaghraf in-naghag
tieghu b’isimhom, mhux ser jinsa x’jisimna. Marija ma gharfitux ghax ratu, imma ghax
semghet lehnu. Ahna lil Gesii ma narawhx, imma Kelmtu tixxandrilna kontinwament. Meta
nisimghu 1-Kelma tieghu, ahna niltagghu mieghu.

Minn din il-laggha ma’ Kristu Rxoxt, Marija ta’ Magdala ssir Appostlu tal-Appostli. Fi
tmiem dan il-pellegrinagg nitolbu l-grazzja li lkoll kemm ahna nitheggu meta nisimghu lil
Gesl jghajtilna b’isimna, anki jekk ahna midinbin, u mmorru lura f’pajjizna nxandru din il-
Bxara t-tajba.



